
	Փառատոնը
	Ընթացքը, ամփոփումը, նպատակները

	«ԱՐՄՄՈՆՈ»
միջազգային 11-րդ թատերական փառատոն

(Երևան)
Ապրիլի 26-ից մայիսի 1-ը

	  Ապրիլի 26-ից մինչև մայիսի 1-ը Երևանում անցկացվեց «Արմմոնո» մոնոներկայացումների միջազգային 11-րդ փառատոնը, որին մասնակցեցին 5 երկրներից /Ռումինիա, ՌԴ, Լեհաստան, Գերմանիա, Վրաստան/ և Հայաստանից մոնոներկայացումներ: Ընդհանուր առմամբ խաղացվեց 23 մոնոներկայացում: 

  Փառատոնը կարևոր նշանակություն ունի Հայաստանի մշակութային և մասնավորապես թատերական կյանքի համար: Այն հայ թատրոնը  թատերական աշխարհի հետ կապող յուրօրինակ կամուրջ է, որի միջոցով Հայաստանը մասնակից է դառնում Եվրոպայի և այլ երկրների միջազգային թատերական կյանքին:
  Առանձնահատուկ ուշադրություն դարձվեց լեհական ներակայցումներին /թվով 5-ը/: «Լեհական» ծրագրի շրջանակներում կայացավ կոնֆերանս «Ժամանակակից լեհական թատրոնը» խորագրով: Հայաստանից փառատոնին մասնակցեց 14 ներկայացում, որից 4-ը` դեբյուտային: Առաջին անգամ փառատոնի շրջանակներում իրականացվեց «Արմմոնո-դեբյուտ» ծրագիրը, որին ներկայացվեցին 4 դեբյուտանտ բեմադրիչներ /Արուսյակ Գյունաշյան` Պ. Տուրինի «Վերջ վերջապես», Հայարփի Ասոյան` ըստ Ջ. Լոնդոնի «Զսպաշապիկ» նովելի, Արտաշես Արամ` «Սպասասրահ կամ հրաժեշտի կոմպարսադիա» և Մարիամ Սարյան` «Չեմ բողոքում» /ըստ Դարիո Ֆոյի «Ես սպասում եմ քեզ, սիրելիս»/: 

	Վ. Փափազյանի անվան շեքսպիրյան միջազգային 9-րդ փառատոն` նվիրված շեքսպիրագետ Անջեյ Ժուկովսկու հիշատակին
 (Երևան)
Ապրիլի 6-13

	  Վ. Փափազյանի անվան շեքսպիրյան միջազգային 9-րդ փառատոնը անցկացվեց Երևանում ապրիլի 6-13-ը: Հերթական փառատոնը նվիրվեց ճանաչված շեքսպիրագետ, փառատոնի համահիմնադիր Անջեյ Ժուրովսկու հիշատակին: Փառատոնին մասնակցեցին Ֆրանսիայից, ՌուսաստանիցԼեհաստանից ժամանած թատերախմբեր, ինչպես նաև մասնակիցներ Հայաստանից: Ընդհանուր առմամբ ցուցադրվեց 7 ներկայացում: Որպես հարգանքի տուրք Անջեյ Ժուրովսկու հիշատակի` փառատոնին ներկայացվեց նրա մշակումով /Վ. Շեքսպիրի «Շեյլոկ» կատակերգության հիման վրա/ և Վարշավայի թատերական ակադեմիայում ստեղծված համանուն լեհական ներկայացումը (գլխավոր դերակատար Պյոտոր Կոնդրատ): Մասնակցեցին նաև Ռումինիայի Կրայովայի Շեքսպիրյան փառատոնի տնօրեն, միջազգային հեղինակություն վայելող թատերական գործիչ Էմիլ Բորողինան` Վ. Շեքսպիրի մի քանի ստեղծագործությունների հիման վրա ստեղծված «Շեքսպիրին վերընթերցելիս» ներկայացումով, Ուլյանովսկի Ի. Գոնչարովի անվան դրամատիկական թատրոնը Վ. Շեքսպիրի «12-րդ գիշեր կամ ինչպես կկամենաք» կատակերգությամբ (ՌԴ ժողարտիստ, պետական մրցանակի դափնեկիր Կոպիլով), Փարիզի Ավանտի գեղարվեստամշակութային կենտրոնը՝ իտալա-ֆրանսիական «Օթելլո», իսկ Լեհաստանը՝ «Անջատի´ր, Էլա» ներկայացումներով (դեր.՝ Նատալյա Վիլկ):

	«ՀԱՅՖԵՍՏ» 11-րդ
միջազգային թատերական փառատոն
(Երևան) 
Հոկտեմբերի 1-10
	  «Հայ‎ֆեստ» միջազգային թատերական 11-րդ փառատոնին մասնակցեցին 25 թատերական ու պարային խմբեր 18 երկրներից /Մեծ Բրիտանիայից, Արգենտինայից, Իտալիայից, Լատվիայից, Լիտվայից, Ռուսաստանի Դաշնություն, Արգենտինա, Իտալիա,  Ֆրանսիա, Ճապոնիա, Իրան, Վրաստան և այլ/, ցուցադրվեցին տարբեր ժանրերի ու ոճերի ավելի քան 32 ներկայացում  և տարբեր բեմահարթակներում ներկայացվեցին բազմաժանր ստեղծագործություններ: 11-րդ փառատոնը հանդիսատեսին ներկայացավ նոր ոճով և նոր կարգախոսով՝ «Բարձրագույն քիմիա»: Տարբերանշանում, որն ուներ Մենդելեևի աղյուսակի տեսքը, իրենց տեղն են գտել Սերը, Գաղափարը, Գործողությունը, Խիզախությունը, Երազանքն և բոլոր այն տարրերը, որոնք համապատասխանում էին փառատոնի բնույթին:

  Ընդհանուր առմամբ Հայֆեստ-ը 180 մասնակից և հյուր ունեցավ, այդ թվում՝ միջազգային ճանաչում ունեցող պրոդյուսերներ: Փառատոնի օրերին հանդիսատեսը հնարավորություն ունեցավ դիտել այնպիսի տաղանդավոր և հայտնի թատրոնների ներկայացումները, ինչպիսիք են Օսկարաս Կարշունովասի թատրոնի «Միրանդա»-ն` ըստ Վ. Շեքսպիրի «Փոթորիկը» պիեսի (Լիտվա), «1927» թատրոնի (Մեծ Բրիտանիա) «Կենդանիները և երեխաները գրավել են փողոցները» մուլտիմեդիա ներկայացումը, Ա.Սթրինբերգի «Ֆրեկեն Ժյուլի» Վալմիերայի դրամատիկական թատրոնի ներկայացումը (Լատվիա), Յոզեֆ Բոյսի անվան թատրոնի «Ուզբեկ» մոնոներկայացումը (Ռուսաստան), ինչպես նաև Cantieri Teatrali Koreja-ի «Պլաստմասե այգիներ» ներկայացումը (Իտալիա): «Հայֆեստ»-ին կազմակերպվեց նաև իրանական թատրոնների առանձին ծրագիր /5 ներկայացում/: Փառատոնին մասնակցեցին թատրոններ նաև Երևանից և Հայաստանի մարզերից /Գյումրի, Եղեգնաձոր/: Երևանյան թատրոններից փառատոնի օրերին իրենց ներկայացումները ցուցադրեցին «Միհր» թատրոնը, Հ. Թումանյանի անվան տիկնիկային պետական թատրոնը և «Փոքր» թատրոնը:
  «Հայֆեստ» փառատոնի շրջանակներում նաև ուսանողներին հնարավորություն տրվեց իրենց աշխատանքները ներկայացնել ARMS FEST ուսանողական ծրագրում, որում ներգրավված էին լավագույն ուսանողական և երիտասարդ ռեժիսորների ներկայացումները: Թատերասերները հնարավորություն ունեցան դիտելու դրամատիկական, երաժշտական և պարային ժանրերի ներկայացումներ: Փառատոնը վարպետության դասընթացների նպատակով հյուրընկալել էր միջազգային փորձագետների: 
  «Հայֆեստի» շրջանակներում տեղի են ունեցել վարպետության դասընթացներ ուսանողների համար, շահագրգիռ քննարկումներ ու փորձի փոխանակում:


	«ԹՈՒՄԱՆՅԱՆԱԿԱՆ ՀԵՔԻԱԹԻ ՕՐ» 
տիկնիկային թատրոնների միջազգային 8-րդ փառատոն
(Դսեղ)
 Սեպտեմբերի 7-14

	  Սեպտեմբերի 7-14-ը Դսեղում կազմակերպվել է «Թումանյանական հեքիաթի օր» տիկնիկային թատրոնների միջազգային 8-րդ փառատոնը: Փառատոնը հյուրընալել էր թատրոններ 6 երկրներից՝ Ռուսաստանից (Մոսկվա, Սանկտ Պետերբուրգ, Դաղստան), Իրանից, Վրաստանից (Ախալքալաք), Ֆրանսիայից, Ուկրաինայից և Չինաստանից: Հայաստանից և Արցախից փառատոնին մասնակցել է 14 պետական և ոչ պետական թատրոն և թատերախումբ: Ընդհանուր առմամբ խաղացվել է 26 ներկայացում: Փառատոնի  ծրագրում կայացել են ներկայացումներ Լոռու մարզի 5 քաղաքներում (Վանաձոր, Ստեփանավան, Սպիտակ, Ալավերդի, Թումանյան) 18 գյուղերում (Ահնիձոր, Մարց, Օձուն, Ախթալա, Թեղուտ, Վահագնի, Ամոջ, Գյուլագարակ, Եղեգնուտ, Լեռնապատ, Հաղպատ, Սանահին, Շիրակամուտ, Շնող, Փամբակ, Քարինջ, Արդվի և Գոգավան)  ցուցադրվել է ավելի քան 30 ներկայացում: 
  Փառատոնի շրջանակներում իրականացվել են տիկնիկային արվեստի վարպետության և տիկնիկագործության դասեր, գործել է տիկնիկային ցուցահանդեսը, ամենօրյա «երեկոյան ակումբը», որի ընթացքում կայացել են քննարկումներ ու սեմինարներ տարբեր թեմաներով («Տիկնիկների և տիկնիկային արվեստի դերը երեխաների մտավոր և հոգեբանական խնդիրների գործում», «Տիկնիկային արվեստը հանուն հանդուրժողականության և բարեկամության», «Ժամանակակից հեքիաթագիրները և տիկնիկային թատրոնը» և այլն), ցուցադրվել են տեսաֆիլմեր: 
  Արամ Խաչատրյանի ծննդյան 110-ամյակի կապակցությամբ ներկայացվեց անվանի կոմպոզիտորի «Մանկական ալբոմի» ստեղծագործությունների հիման վրա բեմադրված երաժշտական հեքիաթ-ներկայացում` մասնակցությամբ տարբեր ժողովուրդների հեքիաթների հերոսների: 
  Իսկ թումանյանական հեքիաթների հերոսների մասնակցությամբ խաղերի, երգ ու պարի, տիկնիկային ներկայացումների միջոցով մանուկներին ու պատանիներին սերմանվում է գեղագիտական ճաշակ, հայրենասիրություն, բարին, գեղեցիկն ու մարդկայինը։

  Փառատոնի կազմկոմիտեն սահմանել էր 13 «Կարապետ» մրցանակ: Փառատոնը միաժամանակ մշակութային այն ծրագրերից է, որ լավագույնս նպաստում է մարզի բնակչության, մասնակվորապես մանուկների և պատանիների մշակութային հանգիստը կազմակերպելու, մշակութային կյանքը աշխուժացնելու գործին: 

  «Թումանյանական հեքիաթի օր» տիկնիկային թատրոնների միջազգային փառատոնի շրջանակներում Լոռու մարզի երեխաների ու պատանիների համար տիկնիկային ներկայացումների ցուցադրում (Սպիտակ, Վանաձոր, Ստեփանավան, Ալավերդի) – արտերկիր` 29 մարդ, Հայաստան` 60:


	«Դուետ» միջազգային թատերական փառատոն /Գյումրու Վ. Աճեմյանի անվան պետական դրամատիկական փառատոն
/Գյումրի/

Հուլիսի 1-8-ը
	  2013թ. հուլիսի 1-8 -ը Գյումրու Վ. Աճեմյանի անվան պետական դրամատիկական թատրոնում անցկացվեց «Դուետ» միջազգային թատերական փառատոնը: Փառատոնը կազմակերպվում էր առաջին անգամ և իր ժանրային ուղղվածությամբ թատերական փառատոների շարքում նորարարական էր: Ի սկզբանե նախատեսված էր փառատոնը իրականացնել հանրապետական ձևաչափով, սակայն 2013 թ. «Գյումրին ԱՊՀ տարածաշրջանում մշակութային մայրաքաղաք» ընտրվելու կապակցությամբ փառատոնը դիտարկվեց միջազգային և ներառվեց  մշակութային միջոցառումների ծրագրում: 

  Փառատոնին մասնակցեցին 4 օտար երկրներից` ՌԴ-ից (Մոսկվայի դրամատիկական թատրոն` գեղղեկ Ա. Ջիգարխանյան), Ֆրանսիայից («Կիսսանի պրոդակսին» ստուդիա), Վրաստանից (Թբիլիսիի Պ. Ադամյանի անվան պետական հայկական դրամատիկական թատրոն), Ուկրաինայից (Կիևի թատերական արվեստի ակադեմիական արվեստանոց «Սուզիրյա») ժամանած և Հայաստանի 15 պետական թատրոններ ու անկախ պրոֆեսիոնալ թատերախմբեր, որոնք փառատոնի օրերին խաղացին 19-ը ներկայացում:

  Փառատոնային ներկայացումները դիտել է ավելի քան 8000 հանդիսատես Գյումրիից, Շիրակի մարզից, Հայաստանի այլ շրջաններից, Լեռնային Ղարաբաղի ինքնավար հանրապետությունից և արտերկրից:
  «Դուետ» միջազգային թատերական փառատոնի ներկայացումները օրվա վերջում քննարկվում և վերլուծվում էին մարզային «Ցայգ»  հեռուստառադիոընկերության եթերով /շուրջ 80 000 հեռուստադիտող Շիրակի մարզում/: Այդ նպատակով «Ցայգ» ՀՌԸ-ում կառուցվել էր հատուկ հեռուստատաղավար, որտեղ իրականացվող բանավեճերին մասնակցում էին ներկայացումների դերասանները, ռեժիսորները, փառատոնի մասնագիտական հանձնախումը /ղեկ.` Ն. Ծատուրյան/: Փառատոնը կարևոր նշանակություն ունի մարզային մշակութային կյանքի աշխուժացման գործում, որով էլ այն մեծ հետաքրքրությամբ ընդունվեց և լայնորեն լուսաբանվեց ԶԼՄ-ներով:  
  Փառատոնային վերջին օրը` հուլիսի 8-ին, տեղի ունեցավ «Դուետ» միջազգային թատերական փառատոնի փակման հանդիսավոր արարողությունը, որի ընթացքում փառատոնի բոլոր մասնակիցներին տրվեցին մասնակցության վկայագրեր և փառատոնի խորհրդանիշով հուշանվերներ: 


